ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՀԱՅՈՑ ԲԱՆԱԿԻ ՕՐՎԱ ԿԱՊԱԿՑԵՈՒԹՅԱՄԲ

Հայոց բանակի հարգարժա՛ն գեներալներ, հրամանատարներ, երկրապահ կամավորականներ, նվիրյալ զինվորներ և հայրենիքի պաշտպաններ, սիրելի՛ հայրենակիցներ,
Սրտանց շնորհավորում եմ բոլորիս Հայոց բանակի օրվա առթիվ։
Հունվարի 28-ը մեր ազգային հպարտության օրն է՝ Հայոց բանակի ծննդյան խորհրդանշական տարեդարձը։ Այս օրը մենք երախտագիտությամբ ենք հիշում Հայոց բանակի ստեղծման ակունքները և այն մարդկանց, որոնց տեսլականով ու կամքով կերտվեց մեր զինված ուժերը։ Այդ մեծ գործի հիմքում կանգնած էր Սպարապետ Վազգեն Սարգսյանը, ում գաղափարախոսությունը՝ ուժեղ բանակ, արժանապատիվ պետություն, մինչ այսօր ուղենիշ է մեզ համար։ Խոնարհումով հիշենք բոլոր նրանց, ովքեր իրենց կյանքն ու առողջությունն են նվիրել հայրենիքի պաշտպանությանը, և ուժ ու տոկունություն մաղթենք այսօր ծառայություն իրականացնող մեր զինվորներին ու սպաներին։
Հայոց բանակը մեր պետականության հենասյունն է, մեր խաղաղ կյանքի երաշխավորը և ազգային արժանապատվության կենդանի մարմնավորումը։ Թող մեր բանակը լինի հզոր, կարգապահ և անպարտելի, իսկ մեր հայրենիքը՝ անվտանգ ու խաղաղ։ Այժմ մեր բանակը վայելում է լիակատար խաղաղության բերկրանքը։ Մաղթում եմ ամուր կամք, վստահություն վաղվա օրվա նկատմամբ և միասնականություն՝ հանուն Հայաստանի Հանրապետության։ Խաղաղություն մեր երկրին և ամուր սահմաններ մեր հայրենիքին։
Փա՛ռք Հայոց բանակին,
Փա՛ռք հայ զինվորին։
Թալին համայնքի ղեկավար` Տավրոս Սափեյան

Սիրով և լավագույն մաղթանքներով՝
Թալին համայնքի ղեկավար՝ Տավրոս Սափեյան
